
O‘QITUVCHILARNING 

ORCID: 0009-0007-9217-2289
Annotatsiya: Ijtimoiy-pedagogik kompetentlik konsepsiyasining mohiyatini aniqlash kasbiy kompetensiyani baholash 
mezonlarini ishlab chiqishga imkon beradi hamda ijtimoiy-iqtisodiy harakatchanlik, kasbiy sohada madaniyatlararo alo-
qalarning kengayishi va ta’lim makonining integratsiyalashuvi sharoitida ijtimoiy o‘qituvchi faoliyatining eng muhim jihat-
larini aks ettiruvchi fazilatlarni belgilashga xizmat qiladi. Maqolada globallashuv jarayonida bo‘lajak o‘qituvchilarning ijti-
moiy-pedagogik kompetentligini rivojlantirishga doir masalalar yoritilgan.

Kalit so‘zlar: imkoniyat, ta’lim, metod, tuzilma, kompetentlik, qobiliyat, moslashuvchanlik, muvaffaqiyat.
Abstract: Defining the essence of the concept of socio-pedagogical competence enables the development of criteria for 
evaluating professional competence and helps identify the qualities that most accurately represent the essential aspects 
of a social educator’s activity in the context of socio-economic mobility, the expansion of intercultural communication 
in the professional environment, and the integration of the educational space. The article discusses issues related to 
enhancing the socio-pedagogical competence of future teachers within the framework of globalization.

Key words: opportunity, education, method, structure, competence, ability, adaptability, success.
Аннотация: Определение сущности концепции социально-педагогической компетентности позволяет вырабо-
тать критерии оценки профессиональной компетентности, а также выявить качества, наиболее полно отража-
ющие основные аспекты деятельности социального педагога в условиях социально-экономической мобильности, 
расширения межкультурных связей в профессиональной сфере и интеграции образовательного пространства. 
В статье раскрыты вопросы развития социально-педагогической компетентности будущих педагогов в условиях 
глобализации.

Ключевые слова: возможность, образование, метод, структура, компетентность, способность, адаптивность, 
успех.

KIRISH
Bugungi globallashuv sharoitida inson har qanday vaziyatda muvaffaqiyatli va samarali faoliyat yuritishga 

yordam beradigan ichki tayanchlarini topish zarurati bilan tobora ko‘proq duch kelmoqda. Qiyin hayotiy vaziyat-
larga ro‘baro‘ bo‘lgan shaxs ularni faol ravishda o‘zgartirishga intiladi va bu jarayon uning ichki dunyosida sezi-
larli o‘zgarishlarni yuzaga keltiradi. Bunday o‘zgarishlar esa ko‘pincha o‘ziga ishonchsizlik, ruhiy beqarorlik va 
xatti-harakatlarning tartibsizligi bilan kechuvchi noaniqlik holatiga olib keladi. Ichki holatini beqarorlik, bo‘shliq 
yoki nochorlik sifatida his qilgan inson o‘zini ichki muammolar girdobida topadi.

Umumiy ijtimoiy, mintaqaviy va mahalliy sharoitlar ko‘p jihatdan o‘xshash bo‘lsa-da, ularning o‘ziga xos 
farqlari ham mavjud. Bu farqlarni inkor etish yoki ularga befarq yondashish mavjud usullarni yangi sharoitlarda 
avtomatik qo‘llashda muvaffaqiyatsizlikka olib kelishi mumkin. Shu sababli ish uslubini tanlashdan avval jami-
yatning o‘ziga xos xususiyatlarini chuqur o‘rganish, aniqlangan faktlarning ishonchliligini tahlil qilish, chiqa-
rilayotgan xulosa va prognozlarni tekshirish zarur. Bundan tashqari, mahalliy sharoitlarni baholash, jamiyatning 
ijtimoiy resurslar bilan ta’minlanganlik darajasi, shuningdek, o‘qituvchining shaxsiy imkoniyatlari ham uning 
pedagogik ta’sirining mazmuni va metodologiyasini belgilovchi asosiy omillardan hisoblanadi.

TADQIQOT METODOLOGIYASI
Kompetentlik tuzilmasida ijtimoiy kompetentlik alohida o‘rin egallaydi, chunki u insonning turli hayotiy soha-

larda samarali ijtimoiy hamkorlik qilishi, ijtimoiy vaziyatlarga moslasha olishi, shuningdek, shaxsiy va kasbiy 
rivojiga oid qobiliyatlarini ifodalaydi. Ijtimoiy kompetentlik muvaffaqiyatga erishish motivatsiyasini boshqara 
olish, o‘quv faoliyatini muntazam takomillashtirib borish, faoliyatga tanqidiy va ijodiy yondashish, tengdoshlar 
bilan ijodiy hamkorlik qilishi, irodaviy sifatlarni rivojlantirish, ishchanlik qobiliyatini kuchaytirish, kreativlikni 
shakllantirish, salbiy odatlarni bartaraf etish, o‘ziga ob’yektiv baho berish, ijobiy sifatlarni o‘zlashtirish uchun 
zarur choralarni topish va amalda qo‘llay olish kabi ko‘nikma va sifatlarni qamrab oladi. Ushbu jarayon o‘qituv
chining o‘z ustida muntazam ishlashi, shaxsiy rivojlanish yo‘lida qat’iyatli harakat qilishi va kasbiy faoliyatini 
takomillashtirishga intilishini ifodalaydi. 

Ijtimoiy kompetentlik – ijtimoiy malakalar majmui sifatida insonning jamiyatdagi normalar va qoidalarni 
adekvat bajarishiga imkon yaratadi. Shaxs o‘z “meni”ni anglay boshlaydigan ilk bolalik davrlaridan boshlab 
ota-onasining ko‘magida ushbu normalar va qoidalarni egallay boshlaydi. Ma’lumki, avvalgi ta’lim tizimida 
asosan akademik bilimlarni berishga urg‘u berilgan bo‘lsa, hozirgi kunda o‘qituvchilarning chuqur nazariy 
bilimga ega bo‘lishi bilan bir qatorda, ularning amaliy kompetensiyalarini rivojlantirishga alohida e’tibor qaratil
moqda [3].

MAVZUGA OID ADABIYOTLAR SHARHI
Globallashuv sharoitida bo‘lajak o‘qituvchilarning ijtimoiy-pedagogik kompetentligini rivojlantirishning 

ilmiy-metodik asoslari nisbatan yangi ilmiy muammo bo‘lib, kadrlar tayyorlash milliy modeli asosida ijtimoiy faol 
shaxsni shakllantirish masalalari A. Jumayev [2], ijtimoiy pedagogika muammolari Z. Saliyeva [6], M. Kuronov va 
Z. Kurbaniyazova[4]lar tomonidan tadqiq etilgan. Bo‘lajak o‘qituvchilarni kasbiy tayyorlash pedagogikasi o‘qituv
chiga o‘zini ijobiy rivojlantirish, jamiyatga moslasha olish va kasbiy shakllanishi uchun zarur shart-sharoitlar 
yaratishga yordam beradigan bir qator usullarni o‘z ichiga oladi. Bunday ijtimoiy-pedagogik usullarni turli 
tamoyillar asosida guruhlash mumkin. Bo‘lajak o‘qituvchilarning kasbiy tayyorgarligida qo‘llaniladigan ushbu 
usullarni tasniflashda biz quyidagi tamoyillarga tayandik:
•	 aniq tarixiy yondashuv tamoyili – vaziyat, mavjud imkoniyatlar va kuchlarni chuqur tahlil qilish asosida 

ustuvor yo‘nalishlarni belgilash;
•	 kasbiy tayyorgarlik jarayonida ta’lim va amaliy faoliyat o‘rtasidagi uyg‘unlik tamoyili – og‘zaki va amaliy 

usullarni oqilona uyg‘unlashtirish;
•	 kollektiv ijodkorlik tamoyili – jarayonga maktab o‘qituvchilari, oliy ta’lim muassasalari professor-o‘qituvchi-

lari, ijtimoiy xodimlar, ota-onalar va jamoatchilikni manfaatdor tarzda jalb qilish, bu esa faoliyat mazmuni, 
usullarining xilma-xilligini ta’minlaydi va har bir ishtirokchining jarayonga ta’sir o‘tkazish imkonini kengay-
tiradi;

•	 uzluksizlik tamoyili – o‘qituvchilar faoliyatini boshqa ta’lim va ijtimoiy muassasalar, tashkilotlar bilan 
muvofiqlashtirish, ularning sa’y-harakatlarini uyg‘unlashtirish, takrorlanish va energiya isrofgarchiligini 
bartaraf etish;

•	 murakkablik tamoyili – har bir faoliyat turida vazifaning ko‘p qirrali jihatlarini ta’minlash.
Zamonaviy o‘qituvchilar an’anaviy va innovatsion ish usullaridan foydalanadilar; yangi usullar, odatda, 

zamon talablari va hayotning o‘zgargan haqiqatlari bilan bog‘liq. Bugungi kunda ular,
•	 birinchidan, ta’lim muassasasi, o‘qituvchi va o‘quvchi o‘rtasidagi fuqarolik-huquqiy munosabatlarni aks etti-

radi;
•	 ikkinchidan, tarbiyaviy faoliyatning demokratik, hamkorlikka asoslangan mohiyatini namoyon etadi;
•	 uchinchidan, faollikni tashkil etishning noan’anaviy shakllariga – davra suhbatlari, ota-onalar uchun dam 

olish xonalari va boshqa shakllarga ehtiyojni kuchaytiradi.
Bo‘lajak o‘qituvchiga o‘z taqdirining egasi bo‘lishga ko‘mak beradigan, o‘zini o‘zi boshqarish jarayonlarini 

rag‘batlantiradigan o‘z-o‘ziga yordam va o‘z-o‘zini tarbiyalash jarayoni ustuvor ahamiyat kasb etadi. Pedagogik 
faoliyat va pedagogik muloqotni yuqori saviyada tashkil eta oladigan, o‘quvchilarni tarbiyalashda izchil yuqori 
natijalarga erishayotgan o‘qituvchini kasbiy kompetentli deb ta’riflash mumkin [1].

Kasbiy kompetentlikni rivojlantirish – ijodiy individuallikni shakllantirish, pedagogik yangiliklarga ochiqlik, 
o‘zgaruvchan pedagogik muhitga moslashish qobiliyatini rivojlantirish demakdir. Jamiyatning ijtimoiy-iqtisodiy 
va ma’naviy taraqqiyoti bevosita o‘qituvchining kasbiy darajasiga bog‘liq. Zamonaviy ta’lim tizimida sodir 
bo‘layotgan o‘zgarishlar o‘qituvchining malakasi, kasbiy mahorati, ya’ni uning kasbiy kompetentligini oshirishni 

talab qiladi. Zamonaviy ta’limning asosiy maqsadi – shaxs, jamiyat va davlatning hozirgi hamda istiqboldagi 
ehtiyojlarini qondira oladigan, ijtimoiy moslashishga, mehnat faoliyatini boshlashga, o‘z-o‘zini tarbiyalash 
va takomillashtirishga qodir bo‘lgan barkamol shaxsni tayyorlashdir. O‘z faoliyati natijalarini oldindan ko‘ra 
oladigan, ta’lim-tarbiya jarayonini modellashtira oladigan, mustaqil fikr yurita oladigan o‘qituvchi belgilangan 
maqsadlarga erishishning muhim omilidir.

“Ilmiy bilimlar taraqqiyotining tarixiy jarayonida bunday tafakkur avvalroq, birinchi bosqichda, ilmiy tadqi
qotning rivojlanish bosqichida vujudga keladi” [1]. Shu bois bugungi kunda malakali, ijodkor, raqobatbardosh, 
jadal o‘zgarayotgan dunyoda insonni tarbiyalay oladigan o‘qituvchi shaxsiga bo‘lgan talab keskin oshgan. 
O‘qituvchi uchun yana bir muhim xususiyat – bu o‘zining ijodiy faoliyatini va talabalarning ijodiy qobiliyatlarini 
rag‘batlantirish qobiliyatidir. Ta’lim tizimida bolalarga faqat ma’lum bir fan bo‘yicha bilim berish emas, balki 
ularning tafakkurini kengaytirishga, bilimga qiziqishini rivojlantirishga alohida e’tibor qaratiladi. O‘qituvchining 
roli – bolalar faoliyatining tabiiy turlarini to‘g‘ri tashkil etish va ushbu faoliyatdagi munosabatlar tizimini peda-
gogik jihatdan to‘g‘ri boshqarishdir.

Shu sababli o‘qituvchining ijtimoiy-pedagogik kompetentligi kasbiy mahorat (maxsus, uslubiy, ijtimoiy-
pedagogik tayyorgarlik), ijodkorlik (munosabatlar ijodiyoti, o‘quv jarayonini samarali tashkil etish, vositalar va 
metodlardan oqilona foydalanish) hamda badiiylik (aktyorlik va notiqlik mahorati)ning uyg‘unlashgan shaklidir. 
Bugungi kunda oddiy bilimlar yig‘indisi bilan malakali mutaxassisni shakllantirish mushkul bo‘lib, o‘qituvchi 
hozirgi avlodga ta’lim berishda yuksak mas’uliyatni his qilishi zarur. Metodik adabiyotlar tahlili shuni ko‘rsatadiki, 
kompetentlik tushunchasiga turlicha yondashuvlar mavjud: moslashuvchan, faoliyatga asoslangan, bilimga 
asoslangan, integrativ, o‘z-o‘zini tashkil etish va ijtimoiy-madaniy yondashuvlar.

TAHLIL VA NATIJALAR
Globallashuv sharoitida bo‘lajak o‘qituvchilarning ijtimoiy-pedagogik kompetentligini rivojlantirishga oid 

ilmiy manbalar tahlili ushbu masalaning yetarli darajada chuqur o‘rganilmaganini ko‘rsatadi:
•	 o‘qituvchining ijtimoiy-kasbiy kompetentligini shakllantirish muammosi to‘liq ishlab chiqilmagan;
•	 mazkur hodisaning aniq ta’rifi mavjud emas;
•	 uning tarkibiy tuzilishi hanuzgacha aniqlik kiritilmagan holda yoritilgan;
•	 bitiruvchilarning kompetentligini baholash mezonlari esa amaliyotga joriy qilinmagan.

Bu esa oliy ta’lim muassasalarida bo‘lajak ijtimoiy soha mutaxassisining ijtimoiy-pedagogik kompetentligini 
rivojlantirishning optimal mexanizmlarini yaratishni murakkablashtiradi. Kompetentlik odatda aqliy fazilatlar 
majmuasi, shaxsning mustaqil va mas’uliyatli faoliyat yurita olishiga imkon beruvchi ruhiy holat hamda muayyan 
mehnat funksiyalarini bajarish qobiliyati sifatida talqin qilinadi. A.K.Markova kompetensiyaning quyidagi turlarini 
beradi:
1)	 maxsus kompetensiya – kasbiy faoliyatni yuqori darajada egallash va o‘zining keyingi kasbiy rivojlanishini 

loyihalash qobiliyati;
2)	 ijtimoiy kompetensiya – jamoaviy yoki kooperativ kasbiy faoliyatni tashkil etish, hamkorlikni rivojlantirish, 

kasbga xos muloqot usullarini egallash;
3)	 shaxsiy kompetensiya – shaxsiy o‘zini namoyon etish, o‘zini rivojlantirish usullari hamda professional 

deformatsiyaga qarshi turish vositalarini egallash;
4)	 individual kompetensiya – kasbiy o‘sishga tayyorlik, individuallikni rivojlantirish, vaqtni oqilona taqsimlash, 

kasbiy qarishga qarshilik ko‘rsatish hamda o‘z ishini samarali tashkil etish qobiliyatlarini o‘z ichiga oladi[5].
Kompetentlikni rivojlantirishning asosiy mexanizmi sifatida ijtimoiylashuv ko‘rsatiladi. Ijtimoiy soha kasbla

ridagi kompetentlik (bu kasblar umumiy kasblarning qariyb 55 foizini tashkil qiladi) shaxsning nafaqat tegishli 
soha bo‘yicha to‘liq bilimga egaligini va muammolarni samarali hal eta olish qobiliyatini, balki insonlar bilan 
o‘zaro ta’sir jarayonida ongli sub’yekt sifatida shakllanganligini ham anglatadi. M.A.Xolodnaya kompetentlikni 
inson faoliyatining yetakchi shaklini tavsiflovchi holat deb hisoblaydi. Unga ko‘ra, kompetentlik “ma’lum bir fan 
doirasida bilimlarni tashkil etishning maxsus shakli” bo‘lib, “tegishli fan ixtisosligi bo‘yicha chuqur amaliyot va 
o‘qitish jarayonining mahsuli”dir[7]. Shu sababli ijtimoiy soha mutaxassislarini tayyorlashda chuqurlashtirilgan 
o‘qitish alohida ahamiyatga ega.

Natijada malakali mutaxassislar umumlashtirilgan kategorik bilimlarga tayanadi, mavjud bilimlarini tizimli 
tarzda qo‘llaydi va intellektual faoliyatini boshqarib boradi. Ular muhim va nomaqbul ma’lumotlarni tezda farqlay 
oladi, fikrlash jarayonining qanday kechishini nazorat qiladi. Hozirgi kungacha mahalliy kasbiy pedagogikada 
“kompetentlik” atamasi to‘liq shakllanmagan bo‘lib, ko‘pincha mutaxassisning malakasi yoki kasbiy mahorati 
darajasini intuitiv tarzda ifodalash uchun qo‘llanadi.

Buning birinchi sababi shundaki, kompetentlik an’anaviy “bilim–ko‘nikma–malaka” triadasining mohiyatini 
birlashtirib, ularning o‘rtasida bog‘lovchi bo‘lib xizmat qiladi. Keng ma’noda kompetentlik fan bo‘yicha chuqur 
bilim yoki mukammal o‘zlashtirilgan malakani bildiradi.

Ikkinchi sababi, kompetentlik bitiruvchini tayyorlash darajasini real baholash uchun mos ko‘rsatkich hisobla-
nadi. Mukammal mutaxassisni real sharoitda tayyorlash ideal maqsad bo‘lsa, kompetentlik esa yanada amaliy 
va erishiladigan maqsaddir. Bu ikki tushuncha o‘rtasida tabiiy farq mavjud:

•	 kompetentlik – vazifani adekvat bajarish darajasidir;

•	 mukammallik esa eng yuqori natijadir, shu bois ular bevosita solishtirilmaydi.

Shaxs boshqa odamlarning natijalariga emas, balki o‘z ishida talab qilinadigan darajaga nisbatan kompe-
tent yoki nokompetent bo‘ladi.

Uchinchidan, malakali mutaxassis tanqidiy fikrlashga, eng maqbul yechimni tanlash, noto‘g‘ri variantlarni 
asosli ravishda rad etish hamda samarali bo‘lmagan yechimlarni tahlil qilish qobiliyatiga ega bo‘ladi.

To‘rtinchidan, kompetentlik shaxsning bilimlarni muntazam yangilab borishi, yangi ma’lumotlar bilan boyishi 
va kasbiy vaziyatlarni muvaffaqiyatli hal qilish imkonini beradi.

Beshinchidan, kompetentlik mazmuniy (bilim) va jarayon (mahorat) komponentlarini o‘z ichiga oladi. Shaxs 
muammoning mohiyatini anglay olishi, uni amaliy hal qilish usuliga ega bo‘lishi va vaziyatga mos usulni tanlay 
olishi lozim. Usulning o‘zgaruvchanligi hamda tanqidiy fikrlashning harakatchanligi kompetentlikning muhim 
belgisidir.

Globallashuv sharoitida bo‘lajak o‘qituvchilarning ijtimoiy-pedagogik kompetentligini rivojlantirish uchun iqti-
sodiy va ijtimoiy faoliyatning yangi shakllarini o‘zlashtirish, keng umumiy madaniy bilimlarni bir nechta fanlarni 
chuqur anglash qobiliyati bilan uyg‘unlashtira olish zarur. Umumiy madaniy daraja uzluksiz ta’limga o‘tishning 
asosiy omili bo‘lib, ta’limga bo‘lgan qiziqishni kuchaytiradi va umrbod ta’lim uchun zarur zamin yaratadi. Kasbiy 
takomillashuvning yana bir muhim jihati – turli vaziyatlarda yo‘l topa olish, guruh ishini tashkil etish va murakkab 
holatlarda optimal yechimni topish ko‘nikmasidir. Talabalar o‘qish jarayonida ijtimoiy hamda kasbiy faoliyatning 
turli shakllarida ishtirok etgan sari ularning kompetentlik darajasi oshadi.

Ijtimoiy-pedagogik kompetentlik mohiyatining aniqlanishi kasbiy kompetensiyani baholash mezonlarini 
shakllantirish imkonini beradi hamda ijtimoiy-iqtisodiy o‘zgaruvchanlik, madaniyatlararo aloqalarning kengayi
shi va ta’lim makonining integratsiyalashuvi sharoitida ijtimoiy o‘qituvchi faoliyatining asosiy sifatlarini belgi-
lashga yordam beradi. Bular quyidagilar: kasbiy ijtimoiy-pedagogik faoliyatga oid nazariy bilimlar majmuining 
mavjudligi; ijtimoiy-pedagogik muloqot vositalarini amalda qo‘llay bilish; yangi ijtimoiy-iqtisodiy sharoitlarga 
moslasha olish va bag‘rikenglikka ega bo‘lish; ijtimoiy va pedagogik qaror qabul qilishda kommunikativ strategi-
yalarni ishlab chiqish qobiliyati; zamonaviy pedagogik mahorat hamda ijtimoiy ta’limning psixologik-pedagogik 
asoslarini puxta bilish.

XULOSA
Kasbiy kompetentlik mutaxassislar tayyorlash sifatini oshirishga xizmat qiluvchi muhim omil hisoblanadi. 

Uning shakllanishining asosi bo‘lib xizmat qiladigan ijtimoiy-pedagogik kompetensiya esa keng ma’noda pe
dagogik malakaga ega bo‘lgan, kasbiy mahorati bilan ajralib turadigan shaxsning intellektual qobiliyatlari va 
shaxsiy fazilatlari asosida shakllanuvchi sifat sifatida talqin etiladi. Mazkur kompetensiya ijtimoiy o‘qituvchini o‘z 
sohasi bo‘yicha malakali mutaxassis sifatida baholash imkonini beradi.

Globallashuv sharoitida bo‘lajak o‘qituvchilarning ijtimoiy-pedagogik kompetentligini rivojlantirish shaxs va 
faoliyatning tizimli xususiyati sifatida kompetensiyalar majmuini qamrab oladi hamda kasbiy funksiyalarni sama-
rali bajarishga yo‘naltirilgan texnikalar va amaliy harakatlar (ko‘nikmalar) yig‘indisidan iborat kasbiy kompeten-
tliklar tizimi orqali amalga oshiriladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.04

01.00.00

10.00.00

